
PRENTSA-OHARRA
2019/04/05
GAZTEAK IRUÑA INKLUSIBO BATEN ALDE

Iruñean bizi diren jatorri desberdinetako 90 gazteen erretratu erraldoiak zintzilikatuko dituzte Iruñeko gotorlekuan, hiriko aniztasun kulturala sinbolizatzeko asmoarekin.
Apirilaren 12an, arratsaldeko 16:30etan Iruñako gotorlekuan egingo dugun instalazio artistikora gonbidatzen zaituztegu. Proiektu hau kordinatzen duten profesionalak zein nerabeak elkarrizketatzeko aukera izango duzue. Horretaz gain, erakusketaren irudiak edota grabazioak egin ahalko dituzue.

Erakusketa gotorlekuaren esparruan ikusgai egongo da maiatzaren 19a arte.

Apirilaren 12an ostiralean, 14-18 urte bitarteko 90 gazteek, tamaina handiko argazkiak ipiniko dituzte Iruñeko Gotorlekuan; arratsaldeko 16:30etan hain zuzen ere. 4 metro altueran eta 16 metro luzeeran izango duen murala eraikiko dute.

Inside Out, munduko arte proiektuan parte hartzen ari dira. Proiektu hau, JR hiri-artistak aurrera eramandako proiektua da, eta 2011an “TED Price” sariaren irabazlea izan zen. Proiektu honek mundu mailako lehio bat eskeintzen du, gure komunitateetan gertatzen ari diren historio “ikustezinak” ikustarazteko aukera emanez eta talde dinamiken bitartez, espazio publikoetan tamaina handiko erretratuak tresna izango direlarik. (www.insideoutproject.net)

Ekintza hau online dokumentatuta, artxibatuta eta erakutsita dago. Aipatzeko da, proiektu hau mundu osotik bidaiatu duela: Ekuadorretik Palestinara, Mexikotik Seulera Romatik pasatzen, eta orain Iruñean aurkeztuko da.

Ekintza hau, Iturrama Institutuak eta SEI erakundeak  koordinatzen dute, Iruñeko Udalaren laguntzarekin. “Mundua hankaz gora”, hezkuntza proiektu, berritzaile, interkulturala eta kooperatiboa da, “Iturrama Solidarioa Migratzaileekin” proiektu multidisziplinarraren barruan garatzen dena.  Iturrama BHI institutuan argazkilaritzako ikasgaian eta SEI erakundearen artean burutu den elkarlana da eta bi ideia nagusi isladatzen dira; bata interkulturalitatea, eta bestea arte garaikidea. Biak uztartuz eta talde lanean arituz, hiriarekin elkarrizketa bat sortzeko egitasmoa dugu espazio publikoan interbentzio bat eginez.

Azken hilabeteetan, irakasle eta esku-hartze teknikariak proiektua aurrera eramateko elkarlanean aritu dira. Bidean, parte hartzen ari diren gazteak zenbait gauza ikasi eta ikusi dituzte haien artean kultur aniztasunak eman dien aberastasunak bultzatuta elkarbizitzeko gogoa litzateke aipagarriena. Bidean jarduera desberdinak burutu dituzte argazkilaritzaren inguruan, baita interkulturalidadearen inguruan ere; Lagun ikustezinak izan dira bakarkako argazki artistikoak egiten, ondoren elkar ezagutzeko aukera eduki dute haien arteko harremana eta bizikidetza sutatuz.  Esperientzia bizi eta polit honen ondoren bere mezua hirira luzatu nahi dute: aurreiritziak alde batera utzita aniztasunak ematen duen aukera bizitzeko gonbitea eginez.

Migrazioak sortzen dituen ikaragarrizko aldaketek eta hauek dakartzaten galerek, edozein pertsonarentzako bizitzan gerta dakiokeen prozesurik gogorrenetarikoa da, kultura, familia, lagunak, paisaiak, janariak eta mila gauza gehiago atzean uzten baitituelako eta testuinguru sozio familiar berri batera moldatu beharra duelako, berria den komunitate desberdin batean. Iruñan migratu berri duten pertsona hauei migratze doluan laguntzeko lana egiten du SEI erakundeak, etorri berri diren 160 adingutxikoei harrera eginez, eta nerabeekin egiten den lanari garrantzi berezi bat emanez. Iturramako ikasleak adin berekoak direla kontuan harturik elkarlan bat sortzea bururatu zaigu, artearen botere eraldatzailea bitartekari dela medio.

Edozein ekintza artistiko, partekatzeko eremu bat sortzen du; alboan dauden pertsonekin, errealitatearekin, komunitate osoarekin, hartu-eman prozesu bat irekitzen du. Gainera errealitatea interpretatzen laguntzen du, hau hobeto ulertzeko eta eraldatu ahal izateko zubiak eraikiz.

Proiektu honen helburu nagusia, komunitate interkultural bat sortzea eta aldarrikatzea izango litzateke, gure ikasleak, bere adin bereko eta kanpotik iritsi berri diren ikasleekin harremanetan jarriz. Elkarrekin taldelanean, arte garaikideko proiektu bat garatu dute; pentsamendu kritikoa sustatuz eta aldaketarako mugimendu baketsuak landuz.

Apagarria da, nola berriz ere, gazteak bizikidetasun eta hiritartasunaren eredu izan diren;   itxura ezberdinekoak badira ere, denek jarduten dute helburu berdinen bila: hazi, hezi eta zoriontsu izan.

Informazio gehiago nahi izanez gero, hemen duzue JR artistak Ted Price saria irabazitako bideoaren esteka : https://www.ted.com/talks/jr_s_ted_prize_wish_use_art_to_turn_the_world_inside_out?language=es

